
УСАИД им помага на македонските конфекции да воспостават 

партнерства со купувачи од ЕУ 

  
 
Повеќе од 20 македонски конфекции се сретнаа и дискутираа за извозни зделки со седум купувачи 

од Обединетото кралство, Австрија и Германија на првиот бизнис кон бизнис Б2Б настан помеѓу 

македонски производители и купувачи од ЕУ.  Купувачите ги вклучуваат компаниите од типот на 

ТопШоп, Монсун, Триумф, БМБ Облека, Вислерс, Аркајв Дизајн и Албиро, сите заинтересирани 

во проширување на својата мрежа на добавувачи со македонските производители на конфекција. 
Проектот на УСАИД за конкурентност го организираше настанот заедно со Холандскиот центар за 

промоција на извози од земјите во развој (ЦБИ), Германската техничка соработка (ГТЗ), 

Швајцарската програма за промоција на извозот (СИППО) и Македонската Трговско текстилна 

асоцијација (ТТА).    

  
“УСАИД ù помага на Македонија да биде поконкурентна во глобалната економија. Преку 

Проектот за конкурентност ние поддржуваме иницијативи од типот на бизнис кон бизнис 

поврзување кои им помагаат на македонските конфекции да влезат на нови и пазари со повисока 

вредност во ЕУ. Со зголемување на извозот овие компании не само што ќе ги задржат работните 

места туку ќе се создадат и нови” рече Мајкл Фриц, Директор на мисијата на УСАИД.  

“Македонскaта конфекциска индустрија се придвижува од ЦМТ (сечење-изработка-порабување) 

кон производство на конфекциски производи со додадена вредност. За оваа иницијатива да успее 

неопходно е да се идентификуваат и бараат нови пазари. Овој Б2Б настан кој на исто место ги 

доведува новите потенцијални купувачи од Обединетото кралство и од други земји претставува 

катализатор за транзицијата кон производство на производ со целосен пакет на услуги” рече 

Наташа Сивевска, извршен директор на Трговско текстилната асоцијација.   

Проектот за конкурентност тесно соработува со македонските компании од целните сектори – 

конфекција, лесна индустрија, и информациски и комуникациски технологии (ИКТ) за да им 

помогне да идентификуваат нови купувачи и да ги исполнат нивните специфични барања. 

Проектот го поддржува учеството на компаниите на саеми и Б2Б настани, ја подобрува 

продуктивноста, помага во примената на меѓународните стандарди и олеснува пристап до нови 

финансии. Овие иницијативи водат кон нови работни места и извози со производи со додадена 

вредност, на таков начин градејќи посилни и поконкурентни компании. Б2Б настанот за облека за 

Македонија и ЕУ се очекува да прерасне во годишен настан. 

 

 
Белешка за уредниците:     
Од 1993 година преку УСАИД американскиот народ  во Македонија има вложено речиси $500 милиони. 

УСАИД спроведува проекти кои зголемуваат инвестиции, создаваат работни места, ја намалуваат 

корупцијата и го подобруваат квалитетот на образованието во Македонија. Овие иницијативи ја помагаат 

транзицијата на Македонија кон стабилна демократија и нејзино успешно интегрирање во Европската унија. 

УСАИД обезбедува економска и хуманитарна помош за повеќе од 100 земји. За повеќе информации Ве 

молиме посетете ја http://macedonia.usaid.gov.  


